
ԱՄՓՈՓԱԹԵՐԹ
«Հայաստանի Հանրապետության կառավարության և Անգոլայի Հանրապետության կառավարության միջև դիվանագիտական, ծառայողական և պաշտոնական անձնագրեր ունեցող անձանց մուտքի վիզայի պահանջի վերացման մասին» համաձայնագրի նախագծի

	1. Պետական գույքի կառավարման կոմիտե
	29.11.2024թ.

	
	N ԴԽ//38823-2024

	«Հայաստանի Հանրապետության կառավարության և Անգոլայի Հանրապետության կառավարության միջև դիվանագիտական, ծառայողական և պաշտոնական անձնագրեր ունեցող անձանց մուտքի վիզայի պահանջի վերացման մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է ի գիտություն։

	2. Արդարադատության նախարարություն
	05.12.2024թ.

	
	N /14.2.3/49264-2024

	1) Առաջարկում եմ Նախագծի 6-րդ հոդվածի 2-րդ մասում մասին բառից հետո լրացնել , որոնք կիրառելի են սույն Համաձայնագրի շրջանակներում բառերը:
	Չի ընդունվել՝ հաշվի առնելով, որ Համաձայնագրի 6-րդ հոդվածի 2-րդ մասը նախատեսում է՝
Հոդված 6
2. Սույն Համաձայնագրի շրջանակներում Կողմերը դիվանագիտական ուղիներով միմյանց կտեղեկացնեն իրենց ազգային օրենսդրությունում կատարված ցանկացած փոփոխության կամ լրացման մասին:

	2) Նախագիծը չի պարունակում Հայաստանի Հանրապետության օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող նորմեր:
Մասնավորապես՝ Նախագծի 1-ին հոդվածի 1-ին մասով սահմանվում է, որ յուրաքանչյուր Կողմի պետության՝ վավեր դիվանագիտական, ծառայողական կամ պաշտոնական անձնագիր ունեցող քաղաքացիները ազատվում են մյուս Կողմի պետության տարածք մուտք գործելու նպատակով վիզա ձեռք բերելու պարտականությունից՝ իրենց մուտք գործելու օրվանից մինչև 90 (իննսուն) օր ժամկետով՝ ցանկացած 180 (հարյուր ութսուն) օր ժամանակահատվածի ընթացքում։ Վերոնշյալ դրույթը հակասում է «Օտարերկրացիների մասին» օրենքի 6-րդ հոդվածի 1-ին մասին, որի համաձայն՝ օտարերկրացիները մուտք են գործում Հայաստանի Հանրապետություն պետական սահմանի անցման կետերով՝ վավերական անձնագրի առկայության, մուտքի վիզայի կամ կացության կարգավիճակը հավաստող փաստաթղթի հիման վրա և սահմանային հսկողություն իրականացնող Հայաստանի Հանրապետության կառավարության լիազորած պետական կառավարման մարմնի թույլտվության դեպքում, եթե այլ կարգ նախատեսված չէ սույն օրենքով կամ Հայաստանի Հանրապետության միջազգային պայմանագրերով: 
Հայտնում եմ նաև, որ Նախագծի 6-րդ հոդվածի 3-րդ մասով նախատեսվում է Կողմերի իրավասու պետական մարմինների միջև անձնական տվյալների փոխանակում:
Ելնելով վերոնշյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ի, 5-րդ կետերի, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն։

	Համաձայնագրի 6-րդ հոդվածի 3-րդ մասը սահմանում է Կողմի իրավասու դիվանագիտական առաքելության կամ հյուպատոսության կողմից իր քաղաքացուն նոր դիվանագիտական, ծառայողական կամ պաշտոնական անձնագիր կամ ճամփորդական փաստաթուղթ տրամադրելու վերաբերյալ տեղեկությունների փոխանցում ընդունող պետության իրավասու մարմիններին, որից հետևում է, որ Համաձայնագիրը նախատեսում է Կողմերի իրավասու պետական մարմինների միջև անձնական տվյալների փոխանակում (օր՝ նոր անձնագիր ստացած քաղաքացու անունը, ազգանունը,  անձնագիր ստանալու հանգամանքի վերաբերյալ տեղեկությունները, որոնց շրջանակում, թեև Համաձայնագրում հստակեցված չէ, սակայն բացառված չէ, որ ներառվեն նաև անձնագրային տվյալները): 
Այսպիսով, ելնելով վերոգրյալից և հիմք ընդունելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված պահանջը, այն է՝ ՀՀ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում, Համաձայնագիրը ենթակա է վավերացման:
	Ընդունվել է ի գիտություն։

	3. Ազգային անվտանգության ծառայություն
	09.12.2024թ.

	
	N 11/1674

	Համաձայնագրի նախագծի վերաբերյալ առաջարկություններ չկան:
	Ընդունվել է ի գիտություն։

	4. Ներքին գործերի նախարարություն
	10.12.2024թ.

	
	N 43/9/231503-24

	Համաձայնագրի նախագծի վերաբերյալ առաջարկություններ և առարկություններ չկան: 

	Ընդունվել է ի գիտություն։

	5. Ֆինանսների նախարարություն
	12.12.2024թ.

	
	N 02/5-1/26628-2024

	[bookmark: _GoBack]Հաշվի առնելով այն հանգամանքը, որ «Պետական տուրքի մասին» ՀՀ օրենքի 15-րդ հոդվածով Հայաստանի Հանրապետություն մուտքի արտոնագրերի ձևակերպման համար սահմանված է պետական տուրք՝ Անգոլայի Հանրապետության ծառայողական անձնագրեր ունեցող անձանց համար մուտքի արտոնագրի պահանջի վերացումը կարող է հանգեցնել պետական տուրքի գծով ՀՀ պետական բյուջեի եկամուտների նվազեցման:
Միաժամանակ սույն Նախագծում ծախսերի ավելացման հանգեցնող դրույթներ առկա չեն:
	Ընդունվել է ի գիտություն։



